
候劉蘭室不至

作者：藍仁　明

本作品收錄於《藍山集/卷01》

送君上京師，懐君來武夷。

黄花開口向我笑，不肯握手趨東籬。

草堂正在藍澗底，年年風雨花如此。

架上殘編落蠧魚，尊中濁酒軋浮蟻。

期君逾月君不來，日日鞍馬驅塵埃。

軍符侯印生白髪，石田茆屋荒蒼苔。

世上功名休便得，有子况能傳父職。

倘入廬山訪社蓮，為報陶潜久相憶。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


